
KNISJA APPOSTOLIKA

II-Knisja “dawl tal-gnus”

Ir-rakkont tan-nawfragju ta’ Missierna Pawlu fuq ix-xtut taghna, li jaghtina Luqga fl-
Atti tal-Appostli, f’certu sens huwa r-rakkont tal-grajja tal-lum! Ghaliex fostna
ghaddejja tempesta. Il-halel kbar tal-bahar kulma jmur geghdin jipperikolaw il-hajja
ta’ hafna individwi, tal-familji taghna, tal-komunitajiet Insara, u anki l-hajja tas-
socjeta taghna. Imma r-rakkont tan-nawfragju fih nota pozittiva, li mhux biss ghamlet
kuragg lil dawk li kienu ma’ Pawlu fuq il-gifen, imma taghmel kuragg lilna lkoll
illum. Ghax lin-nies ta’ madwaru, mhedda b’diversi modi minn dik it-tempesta,
Pawlu jizgurahom li hadd minnhom ma kien ser jintilef. Pawlu jaghtihom kelma
assiguranti, ghax Alla kien maghhom biex jirbhu l-elementi tan-natura. U f’din i¢-
cirkustanza nixtieq nagsam maghkom ahbar tajba, ghaliex anki ahna ghandna
x’jaghmlilna kuragg, x’jimlina bit-tama quddiem in-nawfragji li geghdin nassistu
ghalihom. Fostna ghandna l-prezenza ta’ Pawlu: prezenza pperpetwata permezz tal-
Knisja Appostolika.

Dalwaqt niccelebraw il-hamsin sena minn meta beda I-Koncilju Vatikan II. Dan il-
Koncilju jaghtina kostituzzjoni dommatika sabiha dwar il-Knisja u jirrikonoxxi 1-
Knisja ta’ Kristu bhala “Lumen gentium” — dawl tal-gnus. Il-Knisja hija msejha biex
tagbad l-istess triq ta’ Kristu halli twassal lill-bnedmin il-frott tal-fidwa (nru 8). Bil-
mandat li taha Kristu, il-Knisja xxandar il-Bxara t-Tajba u tfejjaq lill-bniedem minn
kull xorta ta’ mard, mhux biss dak fiziku imma wkoll dak spiritwali u morali. Ma
naqtghux galbna, ghaliex fostna hija prezenti 1-Knisja ta’ Kristu, dik il-Knisja illi taf
it-tnissil taghha fil-gzejjer taghna permezz ta’ Missierna San Pawl.

Ezami tal-kuxjenza

Fl-istorja sabiha ta’ gensna hemm diversi episodji illi jikkonfermaw li matul dawn I-
elf disa’ mija u hamsin sena 1-Knisja kienet dawl ghall-poplu taghna u strument biex
il-bnedmin jiksbu l-helsien veru. Allura llum nistagsi: X’inhi r-raguni li f’pajjizna 1-
Knisja qged tigi tant miggielda? Ghaliex fostna ghandna tant qilla kontra [-Knisja?
Ghaliex illum il-Knisja mhix prezenza li ddawwal, tfejjaq, twassal il-Bxara t-Tajba u
l-verita fuq hafna aspetti tal-hajja taghna? Jistax ikun illi bhala Knisja bdejna nitilfu
mill-identita u l-awtenticita taghna? Xieraq naghmlu ezami tal-kuxjenza u naraw jekk
ahniex tassew il-Knisja ta’ Kristu. Ghax nistghu nkunu “knisja”, imma ma nkunx il-
Knisja ta’ Kristu! Jezistu hafna Knejjes imxerrdin ’1 hawn u ’1 hemm mal-erbat irjieh
tad-dinja li mhumiex il-Knisja ta’ Kristu. Din il-Knisja ta’ Kristu tezisti fil-Knisja
Kattolika. Inhoss illi huwa doveruz u urgenti illi ahna naghmlu dawn il-mistoqgsijiet,
mhux fuq haddiehor, imma fugna nfusna. Ghax din il-Knisja suppost hija mzejna
b’erba’ kwalitajiet li kull nhar ta’ Hadd nistqarruhom fil-Kredu taghna: ahna nistqarru
li nemmnu fil-Knisja wahda, qaddisa, Kattolika u Appostolika. Forsi tant drajna
nghidu I-Kredu bl-amment li ma nirrealizzawx b’liema impenn geghdin naghmlu din
l-istqarrija tal-fidi. Ghaliex jekk il-Knisja titlef 1-Appostolicita taghha allura ma
tibgax il-Knisja ta’ Kristu u ta’ Pawlu. Jekk nitilfu din id-dimensjoni Appostolika tal-



Knisja, kulma jibgghalna minn Pawlu tkun biss figura storika u mhux ir-ruh li tanima
l-poplu ta’ Alla f’pajjizna.

Alla l-ghajn tal-verita

Xi jfisser li tkun Knisja Appostolika? L-ewwel u gabel kollox ifisser illi bhala Knisja
lokali ahna konna mwaqqgfa minn Appostlu. Jien nifrah meta nara din id-devozzjoni
lejn Missierna I-Appostlu Pawlu, ghaliex hija konferma li ahna nghozzu dan id-don
Appostoliku. Anki kieku kien xi hadd iehor li waqqaf il-komunita Nisranija, xorta
kien ikollna din id-dimensjoni Appostolika, peress li nkunu naghmlu parti mill-Knisja
Kattolika; imma ahna nistghu niftahru quddiem il-gnus illi ahna ghandna dik li
tissejjah “l-Appostolicita tal-origni”. Ftit huma dawk il-Knejjes imxerrdin mad-dinja
illi jistghu jiftahru illi huma mwaqqfa minn dak li qal: “Jiena gejt imsejjah biex inkun
Appostlu tal-gnus”. Dan jimplika li ahna ghandna responsabbilta akbar minn ta’
haddiehor, illi nikkuraw u napprezzaw din id-dimensjoni tal-Knisja Appostolika.

L-Appostolicita tal-Knisja tfisser li permezz tal-Appostlu Pawlu ghandna garanzija li
geghdin naduraw lil Alla l-veru f’Gesu Kristu, li fil-milja taz-Zzmien twieled minn
mara, kif jghid San Pawl lill-Galatin. Hija wahda mit-theddidiet 1i ghandna fi
zminijietna dik li 1-Papa ricentement sejhilha “so¢jeta b’hafna divinitajiet”. Ergajna
gejna gisna f’dak iz-zmien tal-arjopagu ta’ Ateni, fejn Pawlu jidhol u jsib hafna nice,
ghaliex is-socjeta ta’ Ateni kienet tqim diversi allat. L-istramberija hi li ahna
formalment ghandna isem ta’ poplu Kristjan, imma fl-istess hin waqajna f’din in-
nassa illi accettajna u hlogna diversi allat. Ghamilna lill-bniedem alla, tant li lill-
bniedem geghdin nattribwulu dak li hu propju ta’ Alla. Suppost f’Alla biss naraw -
ghajn ewlenija ta’ x’inhi l-verita, x’inhu t-tajjeb u x’inhu l-hazin. Imma Ilum, billi 1-
bniedem ihossu dags Alla, jemmen li jista’ johloq u jistabbilixxi x’inhu t-tajjeb u
x’inhu l-hazin, x’inhu l-veru u x’inhu I-falz. L-ekonomija u x-xjenza ghamilniehom
“allat” ta’ zminijietna. Hawn min huwa ssagrifikat biex ikattar il-gid anki b’mezzi
ille¢iti; hawn min jahseb li dak kollu li x-xjenza tippermetti li jsir huwa moralment
lecitu. Hemm hafna affarijiet ohra illi llum tajniehom il-pedestall ta’ Alla!

I¢-¢entralita ta’ Kristu

Xi whud ghandhom immagni ta’ Kristu tant deformata u ridotta li ged jirriskjaw li
jivvintaw alla iehor bl-isem ta’ Kristu li huwa differenti minn Gest ta’ Nazareth!
Huwa fatt li xi drabi ahna naghmlu ¢elebrazzjonijiet f’gieh Kristu, imma fl-istess waqt
sajmin qatigh minn dak li jghid Kristu! L-Appostlu huwa dak jiggarantilna min hu
Alla 1-veru. Niehdu f’idejna l-ittri ta’ San Pawl u naraw b’liema passjoni huwa
jitkellem dwar Alla u dwar Kristu, b’liema hegga jrid ilagga’ lill-bniedem ma’ dan
Alla u ma’ Kristu! Dan hu aspett tal-Knisja Appostolika: illi taghraf u tadura lil Alla
l-veru. L-ghan principali tan-Nota Pastorali li 1-Arc¢isqof u jien hrigna dan l-ahhar
huwa biex inheggu lill-poplu Nisrani f’pajjizna jerga’ jrodd i¢-centru lil Kristu;
ghamilna sejha biex “inqieghdu lil kull Nisrani quddiem Kristu”. Forsi xi whud ma
jimmaginawx ghaliex illum il-gurnata ahna, bhala rghajja spiritwali, hassejna 1-
urgenza li naghmlu stedina cara biex nersqu u rressqu lill-ohrajn fil-prezenza ta’
Kristu! L-gharfien taghna ta’ Kristu llum tant huwa mghawweg u dghajjef illi nibza’
li I-Knisja taghna tghajjat bi Kristu imma mhix tghix fil-prezenza ta’ Kristu! Din il-
gaghda hija serja hafna. Dan jidher b’mod partikulari mill-gegwigija li hawn dwar il-
hajja taz-zwieg u tal-familja. Nifhem li dawk li ma jemmnux f’Alla u fi Kristu huma
mhawdin; imma possibbli ahna d-dixxipli ta’ Kristu wkoll imhawda? Il-fatt li ahna
mifxulin jista’ jfisser illi m’ahniex fil-prezenza ta’ Alla, li ttraskurajna lil Kristu.



Ghalhekk ghandna ghax nithassbu kemm l-Appostolicita ghadha kwalita tal-Knisja
taghna!

Fedelta lejn il-Vangelu

L-Appostlu huwa garanzija li jwasslilna 1-Vangelu b’mod awtentiku u minghajr
qtugh, tidwir u tghawwig. Kristu lill-Appostli jibghathom ixandru 1-Bxara t-Tajba.
Anki Missierna Pawlu jhossu mibghut biex ixandar il-Vangelu. Illum hemm ir-riskju
illi biex inkunu politically correct u ma nurtawx, naraw kif inbenglu I-Vangelu u ma
nhalluhx ikun, fi kliem San Pawl, xafra taqta’ minn zewg nahat. Niehdu l-ezempju
tad-diskors 1i qed isir fuq iz-zwieg. Kliemna jrid ikun car, ghax jekk tonqos ic-
carezza nistghu naghmlu delitt kbir: nistghu noqtlu l-kuxjenzi. Fin-Nota Pastorali
nghidu li 1-kuxjenza trid tkun imdawla mill-Kelma ta’ Kristu u xejn aktar: li 1-kliem
ta’ Gesl jsir id-dawl tal-kuxjenza li fugha jrid jimxi n-Nisrani, issir responsabbilta
morali li jwettagha. Fin-Nota Pastorali nfakkru wkoll fil-Bxara t-Tajba ta’ Kristu
dwar iz-zwieg: “Dak li jghaggad Alla m’ghandux jifirdu l-bniedem”. Kristu ma
gaghadx jibza’ li mhux se jintghogob, li se jitlef in-nies, li se jidher ikrah; imma tenna
dak 1li Alla ried sa mill-bidu tal-holgien: “Ma qrajtux li sa mill-bidu 1-Hallieq
ghamilhom ragel u mara?... U t-tnejn isiru gisem wiehed”. Possibbli fuq dan hemm
ghaliex jinkiteb pataflun ta’ karti u nahlu sighat ta’ hin fuq il-mezzi tax-xandir?
Kieku kellna nigbdu l-attenzjoni lil Kristu biex nghidulu li f"Malta u Ghawdex biss
ghadna mohhna marbut u nemmnu fl-indossulibbilta taz-zwieg, u li d-dinja
progredita, spe¢jalment il-Punent, ghamlet passi kbar ’il quddiem tant li hadet mizuri
ohra fir-rigward taz-zwieg, Kristu xorta ma jbiddilx il-kelma tieghu, ma jghawwigx il-
verita! Issa l-Appostlu huwa dak illi jtennilna dak li qal Kristu. Hu ma jghid xejn
minn zniedu. Jekk fostna hawn min jghid affarijiet minn zniednu, ged nipperikolaw I-
Appostolicita taghna. Inharsu lejn kif Pawlu jitkellem dwar iz-zwieg u I-familja. Hu
jtenni dak li gal Kristu (1 Kor 7). Tghid Pawlu ma kienx bravu bhalma huma bravi n-
nies illum, u ghalhekk kapaci jadatta 1-messagg Kristjan f’socjeta fejn kien hemm il-
poligamija u fejn il-ligi Rumana kienet taghti I-permess li wiehed jghaddi minn zwieg
ghall-iehor? Imma Pawlu jghid li r-ragel ghandu jkollu martu u l-mara jkollha
zewgha (1 Kor 7:1). Pawlu ghandu kliem iebes meta jitkellem dwar iz-zina (1 Kor 5).
[llum meta nitkellmu dwar it-tkissir taz-zwigijiet nuzaw hafna kliem sabih u ma
npoggux subghajna fuq il-kawza vera tat-tifrik! M’iniex nghid li z-zina biss huwa I-
kawza; imma zgur li huwa wahda mill-kawzi princ¢ipali. Pawlu jitkellem ukoll dwar
il-gmiel tal-hajja mizzewga, anzi b’mod profetiku 1-Appostlu jxebbah 1-ghaqda ta’
Kristu u I-Knisja mal-gmiel tar-rabta li hemm bejn ragel u l-mara (Efes 5). Dalwagqt
nigu f’sitwazzjoni fejn ikollna bzonn infittxu tixbiha ohra flok iz-zwieg, ghax dak li
jghid Pawlu ma jibgax jiftiehem. Kif nista’ nfiehem lil xi hadd illi Kristu jhobb lill-
Knisja bhalma ragel ihobb lil martu, u li Kristu jaghti hajtu ghall-Knisja bhalma ragel
jaghti hajtu ghal martu, jekk ghad naslu fi Zmien meta nibdlu n-natura taz-zwieg
b’certi proposti illi jriduna naghmlu?

San Tumas ta’ Aquino, li kien teologu leali lejn Kristu u 1-Knisja, flok il-kelma
“Appostolicita” juza l-kelma “firmitas”, stabbilta, fermezza u certezza fid-duttrina.
Ghalhekk min irid ihares din id-dimensjoni Appostolika tal-Knisja, irid ikollu I-
Vangelu u jharsu b’mod sod u gawwi. Dan hu l-kontribut li ahna rridu naghtu lis-
socjeta li ghaddejja mill-maltemp li semmejt aktar ’il fuq.

Ghaqda mal-Knisja



L-Appostlu huwa garanzija tal-ghaqda fil-Knisja. Hemm ir-riskju illi, kif gralha fl-
imghoddi, anki llum il-Knisja tingasam u 1-ghadd tal-Insara mifruda joktor. Imma I-
Appostlu hu dak li jiggarantixxi l-ghaqda, ghax kif jghid missier it-Teologija
Kattolika, Sant’Irinew minn Lyon, 1-ghaqda fil-Knisja tithares ghaliex hemm duttrina
wahda: ghax l-Insara jhaddnu verita wahda. Din l-ghaqda 1-Appostlu jiggarantiha
ghaliex hu mhux wahdu, imma jaghmel parti minn dak li jissejjah il-Kullegg tal-
Appostli. L-Appostlu huwa marbut mal-Appostli 1-ohra. Kienet ir-rieda ta’ Kristu illi
fost 1-Appostli huwa ghazel lil Pietru biex ikun il-kap. L-Appostlu Missierna Pawlu
jistqarr li wara li ghamel l-esperjenza tad-dezert huwa mar Gerusalemm biex izur lil
Kefa (Gal 1:18), biex Pietru jikkonfermah fl-Appostolicita tieghu, jikkonfermah fil-
mandat li tah Kristu! Darb’ohra, meta nhass il-bzonn li I-Appostli jiltagghu flimkien
halli jiccaraw xi punti, minn Antjokja Pawlu telaq lejn Gerusalemm, fejn kien
iccelebrat 1-ewwel Koncilju tal-Knisja ppresedut minn Pietru! Ghalhekk, jekk irridu
nharsu l-Appostolicita taghna, ma ninsewx din ir-rabta u s-sottomissjoni taghna lejn
Pietru tal-lum, fil-persuna tal-Papa. Bil-Ministeru Petrin tieghu 1-Papa lilna
jikkonfermalna jekk l-interpretazzjoni li geghdin naghtu tal-Vangelu hix korretta jew
le; jizgurana mill-kontinwita mat-Tradizzjoni tal-Knisja.

Is-successuri tal-Appostli llum huma l-isqfijiet ta’ kull djocesi. Billi jiena isqof, dan
nghidu bil-biza’ u t-treghid ghax naghraf ir-responsabbilta illi Kristu u l-Knisja
ghabbewni biha. B’umilta u sincerita nistqarr li xi darba nhoss li dan il-piz jisboq il-
hila tieghi! Imma l-isqfijiet tal-Knejjes partikulari mhumiex wahidhom: flimkien ma’
shabhom l-isqfijiet u f’ghaqda shiha mal-Papa huma jiffurmaw il-Kullegg
Appostoliku. Ghalhekk il-kelma tal-isqof tiswa.

Knisja missjunarja

Hemm aspetti ohra tal-Appostoli¢ita, fosthom il-missjonarjeta. Kristu jibghat lill-
Appostli fid-dinja kollha. Dak il-mandat ghadu jghodd illum u jghodd anki ghalina
bhala Knisja Appostolika. Ahna n’ghandniex ninghalqu bejn l-erba’ hitan tal-knisja,
m’ghandniex nirtiraw mill-pjazza. Imsahhin f’dan il-ministeru Appostoliku u bil-
gawwa tal-grazzja, ghandna nxandru madwarna l-verita. Kif nghidu fin-Nota
Pastorali, “ahna ma nistghux inhobbu lis-so¢jeta jekk mhux billi nwasslulha dak li
galilna Gest... ma nistghux ma naqdux il-missjoni ta’ Gesu lis-so¢jetad taghna”.
B’dan il-mod inkunu 1-Knisja li hija dawl tal-gnus; bhala Knisja nkunu mezz ta’
salvazzjoni anki ghall-poplu taghna. Hekk dak li mhux qged jaghti haddiehor naghtuh
ahna, mhux biss f’pajjizna imma wkoll barra minn pajjizna. Meta kien fostna 1-Papa
Gwanni Pawlu II kien heggigna biex l-evangelizzazzjoni li wettaq fostna Missierna
San Pawl ahna nwettquha mhux biss f’pajjizna imma wkoll lil hinn minn xtutna.
Propju dawn il-granet il-Papa Benedettu XVI ghadu kemm ippubblika dokument dwar
struttura gdida li waqqaf fi hdan il-Knisja f"Ruma biex ikun hemm evangelizzazzjoni
gdida tal-Punent. Nittama li ahna ma nkunux dawk illi jircievu azzjoni ta’
evangelizzazzjoni minn din l-istruttura, imma nkunu dawk li jsostnu dan il-moviment
missjunarju gdid illi 1-Papa jrid jinawgura fil-Punent.

Il-prezz tax-xhieda appostolika

Imbaghad, aspett importanti tal-hajja tal-Appostlu huwa I-martirju. L-Appostli kollha
ssagrifikaw hajjithom biex jaghtu xhieda bit-tixrid ta’ demmhom. Qed nghixu fi
zmien meta, biex wiehed jaghti xhieda evangelika u Appostolika x’aktarx ikollu
jhallas prezz. Issa jew ahna Knisja li lesta li tqum fuq sagajha u tkun prezenti u
maghquda biex twassal dan il-messagg bil-kelma u bl-ezempju, jew inkella naghmlu



novena lill-Appostlu San Pawl halli jerga’ jghinna nirkupraw din I-Appostolicita
taghna! Bl-intercessjoni tal-Appostlu Pawlu ahna mhux biss inharsu I-kwalita tal-
Appostolicita, il-Kattolic¢ita u I-ghaqda, imma nkunu Knisja gaddisa fid-dinja tal-lum.



